
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 10-Ի N 1500-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման անհրաժեշտությունը.
«Հայաստանի Հանրապետության կառավարության 2020 թվականի սեպտեմբերի 10-ի թիվ 1500-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է «Հանրային ծառայության մասին» օրենքում և հարակից օրենքներում փոփոխություններ և լրացումներ կատարելու մասին», «Կուսակցությունների մասին» սահմանադրական օրենքում և հարակից օրենքներում փոփոխություններ և լրացումներ կատարելու մասին» Հայաստանի Հանրապետության օրենքների նախագծերի ընդունմամբ, ինչպես նաև այլ իրավական ակտերով՝ Կոռուպցիայի կանխարգելման հանձնաժողովի (այսուհետ նաև՝ Հանձնաժողով) լիազորությունների շրջանակի ընդլայնման հանգամանքով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարության և դրա իրականացման 2019-2022 թվականների միջոցառումների ծրագիր.
Նախագծի ընդունումը պայմանավորված է նաև Հայաստանի Հանրապետության կառավարության 2019 թվականի հոկտեմբերի 3-ի «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշման միջոցառումների ծրագրի 1-ին կետի կարգավորմամբ, որով նախատեսվում է Հանձնաժողովի ձևավորում և բնականոն գործունեության ապահովում: Միաժամանակ, նախատեսվում է, որ Հանձնաժողովի աշխատակազմը, 2021 թվականին իր լիազորությունների շրջանակի ընդլայնմանը համահունչ, ավելացվելու է:  
Բացի այդ, Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ «Կոռուպցիայի դեմ պայքարը» 5.5-րդ կետում ամրագրվել է, որ Կառավարությունը շարունակելու է աջակցել Հանձնաժողովին իր գործառույթներն արդյունավետ իրականացնելու նպատակով՝ օրենսդրության զարգացման, անհրաժեշտ գործիքակազմի և նյութատեխնիկական պահանջների բավարարման հարցերում:
Ընթացիկ իրավիճակը և խնդիրները. 
Հայաստանի Հանրապետության կառավարության 2020 թվականի սեպտեմբերի 10-ի N 1500-Ա որոշմամբ սահմանվել են Կոռուպցիայի կանխարգելման հանձնաժողովի (այսուհետ նաև՝ Հանձնաժողով) աշխատողների քանակը և հաստիքացուցակը։ 
Ներկայումս Հանձնաժողովը, պայմանավորված օրենսդրությամբ պաշտոնատար անձանց կողմից հայտարարագրերի ներկայացման իրավակարգավորումներում կատարված փոփոխություններով, սկսել է հայտարարագրման նոր համակարգի ստեղծման աշխատանքները, որն օժտված է լինելու ալգորիթմի միջոցով վերլուծություններ կատարելու և ինքնաշխատ ձևով տարաբնույթ հաշվետվություններ ձևավորելու հնարավորություններով: Նոր համակարգը ներառելու է նաև «Կուսակցությունների մասին» օրենքով նախատեսված հայտարարագրման և ֆինանսական վերահսկողության գործառույթների համար անհրաժեշտ տվյալների հավաքագրման և վերլուծության բաղադրիչները։ Համակարգի ներդրման փուլում և գործարկումից հետո անհրաժեշտ է իրականացնել վերջինիս ընթացիկ ծրագրատեխնիկական ապահովում, ինչը ենթադրում է ամենօրյա համապատասխան աշխատանքների իրականացում:
Վերոգրյալով պայմանավորված, Հանձնաժողովի ընթացիկ գործունեության սպասարկման ժամանակ առաջանում են համակարգչային տեխնիկայի, դրանց ծրագրային ապահովման, ինչպես նաև հայտարարագրման համակարգի անխափան գործունեության ապահովման խնդիրներ, որոնց լուծումը Հանձնաժողովի կողմից իրականացվում է համակարգչային տեխնիկայի սպասարկման և ծրագրային ապահովման առանձին ծառայությունների ձեռքբերման միջոցով, ինչը ժամանակատար գործընթաց է և հաճախ հանգեցնում է Հանձնաժողովին վերապահված գործառույթների իրականացման դժվարությունների:
Նշված խնդիրների լուծման համար անհրաժեշտ է համապատասխան մասնագիտական կարողություններ ունեցող անձնակազմ, ուստի Հանձնաժողովում նախատեսվում է ավելացնել հաստիքային երկու միավոր՝ համակարգչային ցանցի ադմինիստրատոր, ովքեր էլեկտրոնային համակարգը սպասարկող համապատասխան մասնագետներ են, քանի որ ներկայումս Հանձնաժողովը չունի տեղեկատվական համակարգերի սպասարկում իրականացնող մասնագետ կամ ստորաբաժանում:

Առաջարկվող կարգավորման բնույթը.
Նախագծով նախատեսվում է ավելացնել հաստիքային երկու միավոր՝ համակարգչային ցանցի ադմինիստրատոր, ովքեր էլեկտրոնային համակարգը սպասարկող համապատասխան մասնագետներ են: 
Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Սույն նախագծի ընդունմամբ լրացուցիչ ֆինանսական միջոցների անհրաժեշտություն կամ ՀՀ պետական բյուջեի եկամուտներում և ծախսերում փոփոխություններ չեն սպասվում:
Նախագծի մշակման ընթացքում ներգրավված ինստիտուտները և անձինք.
Նախագիծը մշակվել է Կոռուպցիայի կանխարգելման հանձնաժողովի կողմից։
Ակնկալվող արդյունքը.
Սույն նախագծի ընդունմամբ Կոռուպցիայի կանխարգելման հանձնաժողովը հնարավորություն կունենա արդյունավետ իրականացնել օրենքով ստանձնած լիազորությունները։
